
Түйін: Құрамында айқын биологиялық белсенділік көрсететін компоненттері бар косметикалық 
өнімдерді қолдану «космецевтика» терминінің пайда болуына әкелді. Косметикалық тәжірибеде қол-
данылатын биологиялық белсенді заттар тобының басым бөлігін шығу тегі табиғи өнімдер құрай-
ды. Сондықтан шығу тегі өсімдік тестес дәрілік және емдік-косметикалық құралдардың ассорти-
ментін кеңейту өзекті болып табылады. Мақалада бақша қараот (Portulaca oleracea L.) көмірқыш-
қылды экстрактының негізінде косметикалық кремнің құрамы мен оңтайлы технологиясын жасауға 
қажетті ингредиенттерді таңдау бойынша зерттеу нәтижелері берілген. Ингредиенттерді таң-
дау барысында қосымша заттары әртүрлі модельдік үлгілер жасалды. Қол күтіміне арналған кос-
метикалық кремнің әзірленген модельдік үлгілері органолептикалық, физика-химиялық көрсеткіш-
тер бойынша тексерілді: центрифугалау кезіндегі коллоидтық тұрақтылық, термотұрақтылық, 
рН көрсеткіші және зерттеу нәтижелері сипатталды.
Түйін сөздер: Portulaca oleracea L., косметикалық крем, үлгілер, ұтымды  технология, форматү-
зуші заттар. 

РАЗРАБОТКА СОСТАВА И ОПТИМАЛЬНОЙ 
ТЕХНОЛОГИИ КОСМЕТИЧЕСКОГО КРЕМА НА 
ОСНОВЕ УГЛЕКИСЛОТНОГО ЭКСТРАКТА ПОРТУЛАКА 
ОГОРОДНОГО (PORTULACA OLERACEA L.)

Резюме: Использование косметической продукции, содержа-
щие в составе компоненты, обладающие выраженной биологи-
ческой активностью привело к появлению термина 	 «кос-
мецевтика». Большую часть группы биологически активных ве-
ществ, используемых в косметической практике, составляют на-
туральные продукты. Поэтому актуально расширить ассорти-
мент лекарственных и лечебно- косметических средств расти-
тельного происхождения. В статье приведены результаты исс-
ледования по выбору ингредиентов для разработки  состава и 
оптимальной технологии косметического крема на основе угле-

DEVELOPMENT OF THE COMPOSITION AND OPTIMAL 
TECHNOLOGY OF A COSMETIC CREAM BASED ON 
A CARBON DIOXIDE EXTRACT OF PORTULACA 
OLERACEA (PORTULACA OLERACEA L.).

Resume: The use of cosmetic products containing components with 
pronounced biological activity has led to the emergence of the term 
«cosmeceuticals». Most of the group of biologically active substanc-
es used in cosmetic practice are natural products. Therefore, it is  
important to expand the range of medicinal and medical- cosmetic 
products of plant origin. The article presents the results of a study 
on the choice of ingredients for the development of the composition 
and optimal technology of a cosmetic cream based on a carbon di-
oxide extract of Portulaca oleracea (Portulaca oleracea L.). For the 
selection of ingredients, model samples with various excipients have 
been developed. The developed model samples of cosmetic hand 

131

де
ка

бр
ь,

 №
6 

(2
45

), 
20

22

ТЕХНОЛОГИЯ  ФАРМАЦЕВТИЧЕСКОГО  ПРОИЗВОДСТВА 



кислотного экстракта портулака огородного (Portulaca oleracea 
L.). Для выбора ингредиентов разработаны модельные образ-
цы с различными вспомогательными веществами. Проведены 
испытания разработанных модельных образцов косметическо-
го крема для рук по органолептическим, физико-химическим по-
казателям: коллоидная стабильность при центрифугировании, 
термостабильность, значение рН и были описаны результаты 
исследование.
Ключевые слова: Portulaca oleracea L., косметический крем, мо-
дели, рациональная  технология, формообразующие вещества. 

cream were tested for organoleptic, physico-chemical parameters: 
colloidal stability during centrifugation, thermal stability, pH value 
and the results of the study were described.
Keywords: Portulaca oleracea L., cosmetic cream, models, ratio-
nal technology, shaping agents.

Кіріспе. Құрамында айқын биологиялық белсенділік көрсе-
тетін компоненттері бар косметикалық өнімдерді қолдану 
«космецевтика» терминінің пайда болуына әкелді. Косме-
цевтика косметика мен фармацевтика ғылымдарының түйі-
сіндегі жаңа бағыт. Косметикалық тәжірибеде қолданылатын 
биологиялық белсенді заттар тобының басым бөлігін шығу 
тегі табиғи өнімдер құрайды [1, 2].
Өсімдіктер дәрілік шикізаттың табиғи көзі, ежелгі дәстүрлі 
медицина жүйесінің ажырамас бөлігі болып саналады [3, 
4]. Қазақстан Республикасы өсімдіктер қорына бай. Отан-
дық табиғи дәрілік құралдар номенклатурасын кеңейту, ши-
кізатты тиімді қолдану және өңдеу фармацевтикалық техно-
логияның өзекті сұрақтарының бірі [5].  Сондықтан шығу те-
гі өсімдік тестес дәрілік және емдік-косметикалық құралдар-
дың ассортиментін кеңейту өзекті болып табылады.
Біз зерттеу нысаны ретінде дәрілік өсімдік шикізатының бо-
лашағы зор табиғи көзі бақша қараот өсімдігін (Portulaca 
oleraceaе L., тұқымдасы – Portulacaceae) таңдадық. 
Косметикалық өнімнің құрамында  өсімдік тектес шикізат 
сулы, спиртті (тұнбалар, экстрактар), майлы, көмірқышқыл-
ды сығындылар түрінде қолданылады. Сығындылардың қа-
сиеттері экстрагенттің түріне байланысты өзгереді [6, 2].
Біздің алдыңғы жүргізген зертеулерімізде бақша қараот 
(Portulaca oleraceaе  L.) өсімдігінің жер үсті бөлігінен кри-
тикаға дейінгі жағдайда көмірқышқылды экстракты алынды 
және  компоненттік құрамы анықталды. Portulaca oleracea 
көмірқышқылды экстрактының құрамындағы анықталған 
негізгі қосылыстар: тритерпеноидтар: Lupeol, β-Amyrin, γ-
Sitosterol; фитостеролдар: Campesterol, Stigmasterol; ди-
терпендер: Phytol, Е дәрумені; моноқанықпаған май қыш-
қылдары: 9,12-Octadecadienoic acid ethyl ester, Linoleic, 
Ethyl linolenate, Linoleic acid methyl ester, Ethyl-9,12-
octadecadienoate, 9,12-Octadecadienoic acid; полиқанықпа-
ған май қышқылдары: Linolenic acid, Ethyl icosanoate; май 
қышқылдары: Hexadecanoic acid, Palmitic acid methyl ester, 
Palmitic acid ethyl ester, Palmitic acid [7].
Экстрактивті препараттардың емдік әсері қандай да бір же-
ке түрдегі белсенді затқа емес, оның құрамындағы негізгі 
заттардың әсер ету түрін күшейтетін, бәсеңдететін немесе 
өзгертетін барлық биологиялық белсенді заттардың кешені-
не байланысты екенін атап өткен жөн [6].
Дәрілік өсімдіктерді қолданудың тарихи деректеріне қара-
ғанда бақша  қараот өсімдігі халық медицинасында өте ер-

те заманнан белгілі, өсімдік шырыны мен қайнатпасы жа-
зылуы қиын жараларды, күйіктерді, экземаны емдеуде қол-
данылған [7].
Зерттеудің мақсаты. Portulaca oleracea көмірқышқылды 
экстракты негізінде қол күтіміне арналған косметикалық 
кремнің композициясын жасау.
Материалдар мен әдістер. Зерттеу жұмысы «С.Ж. Ас-
фендияров атындағы Қазақ ұлттық медицина университе-
ті» Коммерциялық емес акционерлік қоғамының («ҚазҰМУ» 
КеАҚ) базасында орындалды.
Зерттеу материалдары. Қол күтіміне арналған косметика-
лық эмульсиялық кремнің композициясын әзірлеу үшін бақ-
ша қараот көмірқышқылды экстракты, бадам майы, ши ма-
йы, цетиол, ланолин, глицерин, вазелин майы, шаромикс 
708, лаванда эфир майы, тазартылған су қолданылды. Кө-
мекші заттар олардың бір-бірімен және бақша қараот экст-
рактымен үйлесімділігін, тітіркендіргіш әсерінің болмауын, 
қолданудың қарапайымдылығын ескере отырып, норматив-
ті құжат талаптарына сай таңдалды.
Зерттеу әдістері. Қол күтіміне арналған косметикалық 
кремнің әзірленген модельдік үлгілері органолептикалық, 
физика-химиялық көрсеткіштер бойынша тексерілді: цент-
рифугалау кезіндегі коллоидтық тұрақтылық, термотұрақ-
тылық, рН.
2.1. Бақша қараот экстракты негізіндегі қол күтіміне арнал-
ған косметикалық кремнің құрамы
Жүргізілген әдеби шолу нәтижесінде косметикалық мақсат-
тарда негізінен эмульсия түріндегі кремдер жиі қолданыла-
тыны анықталды. Судағы май түріндегі эмульсиялық крем-
дер әмбебап болғандықтан, яғни күндізгі және түнгі крем 
ретінде де, арнайы мақсатта да қолдануға болатындықтан, 
судағы майлы эмульсиялық крем жасау туралы шешім қа-
былданды. 
2.2. Бақша қараот көмірқышқылды экстракты негізінде қол 
күтіміне арналған косметикалық кремнің үлгісін жасау: 
Қол күтіміне арналған косметикалық эмульсиялық крем үл-
гілерін жасау - бұл бастапқы материалдарды белгілі бір тәр-
тіппен,  алынған эмульсияға дисперсиялай отырып механи-
калық араластыру үрдісі болып табылады. 
Май фазасының компоненттері мен эмульгаторлар стакан-
ға салынып, су моншасында 50-65°C температурада ерітіл-
ді. Басқа стаканда су фазасының компоненттерін аралас-
тырып, осы температураға дейін қыздырылды. Содан ке-Ф

йін үздіксіз араластыра отырып май фазасына (800 – 1200 
айн/мин (минутына тиісті айналу саны) су фазасы баяу қо-
сылды. Фазалардың араласуы және эмульсияның диспер-
сиясы су моншасында 5 минут бойы жүргізілді. Неғұрлым 
төменгі температурада өнімді енгізілді. Содан кейін эмуль-
сияларды 35-40°C дейін салқындатып (араластырғыштың 
айналу жылдамдығы 200-400 айн/мин), қосымша гомоге-
низациялап, қоюланған кезде бақша қараот көмірқышқыл-
ды экстрактын және консервантты енгізіп, 5 минут қосым-
ша өңдедік. 
Нәтижелер мен талқылаулар. 3.1. Бақша қараот экстрак-
ты негізінде қол күтіміне арналған косметикалық кремнің 
құрамын жасау. Косметикалық крем өндірісінде липофиль-
ді, гидрофильді, эмульсиялық негіздер қолданылады. Крем 
өндірісінде эмульсиялар әмбебап негіз болып саналады. 
Эмульсиялық негіздерде жасалған кремдер кең әсер ету 
спектріне ие. Косметикалық эмульсиялық кремдерді жасау 
белгілі бір уақыт аралығында кремнің физикалық, химиялық 

Кесте 1 – Бақша қараот экстракты негізінде қол күтіміне арналған косметикалық кремнің модельдік үлгілері

Ингредиенттің атауы Функционалдық мақсаты
Үлгілер

1 2 3 4

Бақша қараот экстракты Белсенді зат.
Қабынуға қарсы, антиоксиданттық, 
антибак-териалды қасиетке ие.

1.0 1.0 1.0 1.0

Бадам майы Негіз.
Жұмсартады, ылғалдандырады, қоректендіреді. 15.0 10.0 10.0 10.0

Ши майы Негіз. Қайта қалпына келтіреді, ылғалдандырады. 10.0 5.0 5.0 5.0

Цетиол Эмолент.
Жұмсартады, майлы қоспалардың майлылығын 
төмендетеді, сіңірілу үрдісін жеделдетеді. 

- - 5.0 10.0

Ланолин Эмолент.
Қоршаған ортаның жағымсыз әсерлерінен 
қорғайды, жұмсартады, қабыршақ-тануды 
болдырмайды, терінің ББЗ сіңіруін жақсартады.

10.0 - - 5.0

Глицерин Эмульгатор 4.0 4.0 4.0 4.0

Вазелин майы Эмолент - 10.0 5.0 -

Шаромикс 708 Консервант. Микробқа және саңырауқұлақтарға 
қарсы әсер көрсетеді. 0.1 0.1 0.1 0.1

Лаванда эфир майы Хош иістендіргіш q.s q.s q.s q.s

Тазартылған су Еріткіш 100.0 дейін

және микробиологиялық тұрақтылығын қамтамасыз ететін 
көмекші заттардың тұтас кешенін бірлесіп қолдануды қажет 
етеді. Бұл форматүзуші заттар, эмульгаторлар, консервант-
тар, антиоксиданттар, сонымен қатар косметикалық өнімнің 
тұтынушылық қасиеттерін жақсартатын заттар - бояғыштар, 
хош иістер. Консистенция түзетін заттардың косметикалық 
крем үшін маңызы зор [6].  
 Сондықтан, бақша қараот экстракты негізінде дайындал-
ған косметикалық қол күтіміне арналған эмульсиялық крем-
нің  модельдік үлгілерін дайындауда ингредиенттердің да-
йындалу қабілеті және теріге әсері ескеріле отырып, мақ-
сатты түрде таңдалды. Бақша қараот экстракты бар қол кү-
тіміне арналған косметикалық кремнің 4 модельдік үлгіле-
рі жасалды (1-кесте).
3.2 Бақша қараот экстракты негізінде қол күтіміне арналған 
косметикалық крем үлгілерінің сапасын бағалау
Крем үлгісінің сынамасын зат шынысына немесе ақ қағаз 
параққа жұқа, біркелкі қабатпен жағып, сыртқы түрі мен тү-

2 кесте - Бақша қараот экстракті негізінде қол күтіміне арналған косметикалық кремнің 
модельдік үлгілерінің сапа көрсеткіштері

Сапа көрсеткіштері №1 үлгі №2 үлгі №3 үлгі №4 үлгі
Сыртқы түрі Біртекті емес масса Бөгде қоспалары жоқ 

біртекті масса
Бөгде қоспалары жоқ 
біртекті масса

Бөгде қоспалары жоқ 
біртекті масса

Түсі Сары Ашық сары Ашық сары Ашық сары
Иісі Жағымсыз Жағымды иісі бар Жағымды хош иісі бар Жағымды хош иісі бар
рН 5,1 6,3 6,2 6,3
Коллоидтық 
тұрақтылық

Тұрақсыз Тұрақты Тұрақты Тұрақты

Термиялық 
тұрақтылық

Тұрақсыз Тұрақты Тұрақты Тұрақты

сін жай көзбен қарау арқылы органолептикалық көрсеткіш-
тері бағаланды. Сыртқы түрі мен түсін бағалағаннан кейін 
органолептикалық әдіспен иісі анықталды.
Жүйені май және су фазаларына бөлуге негізделген әдіс-
тердің көмегімен (центрифугалау және термостаттау) кол-
лоидтық және термиялық тұрақтылықты анықтау жүзеге 
асырылды. Коллоидтық тұрақтылық: центрифугалаудан ке-
йін пробиркадағы су фазасы 1 тамшыдан көп емес неме-
се майлы фазаның қабаты 0,5 см артық емес екені байқал-
са эмульсия тұрақты деп есептеледі. Майлы фазаның қа-
баты 0,5 см артық емес, сондықтан эмульсия тұрақты. Тер-
миялық тұрақтылық: жүргізілген зерттеулерден кейін су фа-
засының бөлінуі байқалмады, май фазасының қабаты 0,5 
см-ден аспады.
Сутектік көрсеткішті анықтау сулы сығындылауда жүргізілді, 
косметикалық қол күтіміне арналған кремнің зерттелген үл-
гілерінің рН 5,1- 6,3 сутектік көрсеткішіне ие болды. Алын-
ған көрсеткіштер рұқсат етілген шекті мәндердің нормала-
рына сәйкес келеді.
Сынақ нәтижелері №1 үлгінің жағымсыз иісі бар екенін жә-
не термотұрақтылық пен коллоидтық тұрақтылық сынағына 
төтеп бере алмайтындығын көрсетті. № 2, 3, 4 үлгілер қана-
ғаттанарлық сынақ нәтижелеріне ие болды (2 кесте).
Косметикалық кремдер жағымды тұтынушылық қасиеттерге 
ие болуы керек, сондықтан алынған крем үлгілерінің сапасы 
органолептикалық және сенсорлық көрсеткіштермен баға-
ланды: сыртқы түрі, біркелкілігі, теріге таралуы, сіңуі [10, 11]. 
Зерттеулер көрсеткендей, құрамында орташа және төменгі 
жағылу мүмкіндігіне ие эмоленттері бар №1 және №2 крем 
үлгілері теріні ылғалдандыратын және жұмсартатын ең ұзақ 
әсерге ие болды. Дегенмен, бұл үлгілерді қолданғаннан ке-
йінгі алғашқы 1,5 сағат ішінде жабысқақтық пен майлылық 
байқалды. №3 және №4 үлгілер нәзік құрылымды, жағым-
ды әсерге ие болды және жабысқақ болмады. Үлгілер жақ-
сы сіңеді және теріні жақсы ылғалдандырады. Дегенмен, 

№4 үлгінің сенсорлық әсерлері, жұмсарту және ылғалдан-
дыру ұзақтығы бойынша №3 үлгіден жоғары болғандықтан, 
ары қарайғы технологиялық үрдістерді қалыптастыруға № 
4 үлгі таңдалды. 
Кез-келген косметикалық құрал жоғары сапалы ғана емес, 
сонымен қатар тұтынушы үшін қауіпсіз болуы тиіс. Космети-
калық құралдардың негізгі тұтынушылық қасиеттері мына-
дай негізгі топтарға бөлінеді: әрекеттің тиімділігін сипаттай-
тын функционалдық қасиеттер тұтынушы үшін ең маңызды 
болып табылады, өйткені олар теріні ылғалдандыру, қорек-
тендіру, нақты нүктелік мәселелерді шешу тиімділігін анық-
тайды; эргономикалық қасиеттері өнімді пайдалану кезінде-
гі жайлылық арқылы анықталады, бұл ең алдымен өнімнің 
теріге жақсы сіңуімен және оларды пайдалану кезінде тері-
де байқалатын өзгеріспен, қаптаманы пайдаланудың қолай-
лылығымен байланысты; эстетикалық қасиеттері космети-
калық құралдың сыртқы түрімен, түсімен, иісімен анықта-
лады; косметикалық құралдың қауіпсіздігіне келесі фактор-
лар әсер етеді: құрамы, бастапқы компоненттердің сапасы, 
технологиялық үрдіс, қаптамаға салу және орау, сақтау жә-
не сату шарттары, тұтыну шарттары [10]. 
Дәрілік өсімдік экстрактары тері күтіміне байланысты кос-
метикалық кемшіліктерінің алдын-алу және жою үшін  қол-
данылатын биологиялық белсенді заттардың дәстүрлі көзі 
болып табылады.
Қорытынды. Осылайша, жүргізілген зерттеу нәтижесін-
де органолептикалық және физика-химиялық қасиеттерін 
анықтау нәтижелерін ескере отырып, косметикалық қол кү-
тіміне арналған эмульсиялық кремнің құрамы және оңтайлы 
технологиясы жасалды: бақша қараот көмірқышқылды экст-
ракты, бадам майы, ши майы, цетиол, ланолин, глицерин, 
шаромикс 708, лаванда эфир майы, тазартылған су. Жүр-
гізілген технологиялық зерттеулер алдын-алу және емдік 
мақсаттағы косметикалық кремдерді жасауда дәрілік өсімдік 
экстрактарын қолданудың мүмкіндігі жоғары екенін көрсетті.

